
Dollari 136.77

Sterlingspund 173.49

Dönsk króna 19.966

Norsk króna 13.05

Japanskt jen 0.9239

SDR 182.09

Evra 148.9

Meðalgengi/Viðskiptavog þröng 182.0317

fjárfestar, eru þá oft í þeirri stöðu 
að bið eftir endanlegri afstöðu 
telur í árum frekar en vikum eða 
mánuðum.“

Skýr stefnumörkun 
betri en deilur og óvissa

Að mati Páls verður að virða 
þá aðstöðu sem skattyfirvöld eru 

í og það hlutverk þeirra að verja 
tekjuöflun íslenska ríkisins, en 
hann telur samt þurfa að finna 
betra jafnvægi þegar kemur að 
framkvæmd, túlkun og samskipt-
um: „Sem dæmi um mál sem hafa 
verið í opinberri umræðu má nefna 
nokkuð langsótta nálgun skattyf-
irvalda í að takmarka vaxtafrá-
drátt fyrirtækja sem hafa fengið 
lánsfjármögnun frá erlendum 
móðurfélögum. Er þar um að ræða 
túlkun á lögum sem byggist ekki á 
skýrri lagaheimild heldur túlkun 
á almennri sniðgöngureglu langt 
umfram það sem sést hefur hér á 
landi eða í öðrum löndum og því 
algerlega ófyrirséð fyrir skatt-
greiðendur sem hafa skipulagt 
viðskipti sín í góðri trú. Ef ráðast 
á í slíkar breytingar þá verður það 
að vera gert með lagabreytingu en 
ekki breytingu á túlkun almennt 
orðaðra reglna.“

Þá hafa mál gagnavera verið 
nokkuð í umræðunni en skattamál 
gagnaveranna og viðskiptavina 
þeirra hafa verið tilefni nokkurra 
lagabreytinga og deilumála fyrir 
yfirskattanefnd og dómstólum. 
„Mjög erfitt er að átta sig á afstöðu 
skattyfirvalda í málum sem varða 
virðisaukaskattsskil viðskipta-
vina gagnavera og eru enn rekin 
deilumál fyrir dómstólum,“ segir 
Páll. „Vonandi fæst þar einhver 
endanleg og skiljanleg niðurstaða, 
og mikill léttir væri ef hægt væri 
að leysa úr slíkum málum með al-

mennri stefnumörkun til framtíðar 
án þess að heilu viðskiptageirarnir 
væru settir í uppnám.“

Víkja frá fyrri túlkunum
Spurður um fleiri dæmi nefnir 

Páll að nýlega hafi dómur fallið í 
héraði um endurgreiðslu erlendra 
ferðaskrifstofa á virðisaukaskatti 
en í málinu lá fyrir að skattyf-
irvöld höfðu breytt túlkun sinni 
þrátt fyrir fyrri framkvæmd og 
yfirlýsta túlkun. „Dómarinn tók 
fram í niðurstöðu sinni að gera 
yrði þær kröfur til skattyfirvalda 
að þau rökstyðji hvers vegna þau 
telji sig ekki bundin af fyrri túlkun 
sem fram kemur í lögskýringar-
gögnum, skýrslu starfshóps og 
á heimasíðu skattyfirvalda. Þá 
kom fram að skattyfirvöld þyrftu 
að rökstyðja slíka ákvörðun og 
að sá rökstuðningur þyrfti að 
taka til þess hvort slík íþyngjandi 
ákvörðun samrýmist meginreglum 
stjórnsýsluréttar um lögmæti, 
meðalhóf, fyrirsjáanleika, jafnræði 
og vandaða stjórnsýsluhætti svo 
og hvort kynna hefði átt breytta 
afstöðu skattyfirvalda fyrir fram,“ 
útskýrir Páll. „Ætla verður að 
það sé nokkurt áhyggjuefni ef í 
skattamálum er ekki til staðar full 
virðing fyrir þessum grundvallar-
reglum en tekið skal fram að enn 
er eftir að leysa úr málinu fyrir 
Landsrétti. Virða verður hlutverk 
skattyfirvalda, sem fyrr segir, 
en það vantar eitthvert jafnvægi 
hérna.“

Stærsta og erfiðasta vanda-
málið segir Páll að sé hversu 
óljóst hefur verið hvenær mál eru 
rannsökuð sem refsimál. „Hér 
hefur verið um að ræða mjög 
alvarlega mismunum í meðferð 
mála skattgreiðenda. Ef dómar 
og úrskurðir yfirskattanefndar 
eru skoðaðir er ekki með nokkru 
móti hægt að ráða hvers vegna 
sum mál eru sett í form sakamála 
og önnur ekki. Tekið skal fram að 
skattyfirvöld hafa sjálf bent á þetta 
vandamál í fortíðinni og kallað 
eftir skýrari lagaramma. Nýlega 
komu til breytingar sem varða fjár-
hæðarmörk og ákveðnar leiðir til 
að ljúka málum með sátt. Þær voru 
sannarlega til bóta en hafa eftir 
sem áður ekki leyst þetta grund-
vallarvandamál sem er afar brýnt 
að verði gert.“

Öflugra fræðastarf 
myndi koma að gagni

Páll undirstrikar að þrátt fyrir 
annmarkana sem nefndir hafa 
verið hér að ofan sé margt vel gert 
og þó að bent sé á atriði sem megi 
bæta sé íslenska skattkerfið að 
mörgu leyti til fyrirmyndar. „Þar 
má meðal annars nefna stuðning 
við nýsköpun hér á landi sem geng-
ið hefur mjög vel og lagt grunninn 
að mörgum farsælum fyrirtækjum 
sem vakið hafa alþjóðlega athygli. 
Svo virðist sem nýta mætti sama 
hugarfarið sem skapast hefur í 
garð nýsköpunar bæði í lagasetn-
ingu og skattframkvæmd þannig 
að það ætti við um atvinnulíf og 
erlendar fjárfestingar almennt,“ 
segir hann. „Má líka velta því fyrir 
sér hvort brúa þyrfti bilið á milli 
hins opinbera og atvinnulífsins, og 
ráðgjafa á sviði skattamála þar á 
meðal, með öflugra fræðastarfi hjá 
háskólum landsins. Í nágranna-
ríkjum okkar, smáum og stórum, 
stunda sérhæfðir fræðimenn á 
sviði skattaréttar fræðistörf með 
tilheyrandi útgáfu fræðigreina 
og fræðirita, en hér á landi hefur 
nokkur skortur verið á því og mér 
vitandi hefur ekki starfað við ís-
lenska háskóla sérhæfður prófess-
or á sviði skattaréttar.“

 „Við eigum við töluvert vandamál 
að stríða hér á landi þegar kemur 
að fyrirsjáanleika og gagnsæi í 
skattamálum, sem vinnur mikið 
gegn atvinnulífinu almennt en þó 
sérstaklega þegar kemur að er-
lendum fjárfestingum,“ segir Páll 
Jóhannesson. 

„Vandamálið snýr að því að 
skattamálin hafa orðið sífellt 
tæknilega flóknari og um leið 
hefur þörfin aukist fyrir það að 
lög, reglugerðir og leiðbeiningar 
skattyfirvalda séu ítarleg og skýr. 
Á það skortir hins vegar og má 
örugglega að miklu leyti skýra með 
smæð landsins og mannfæð. Eftir 
sem áður ganga skattyfirvöld oft 
fram af töluverðri hörku.“

Páll er lögfræðingur, skattasér-
fræðingur og einn af eigendum 
BBA Fjeldco og segir hann ástæð-
una fyrir því hvað Ísland sker sig 
úr þegar kemur að ófyrirsjáanleika 
um túlkun skattalaga mögulega 
snúa að ríkjandi viðhorfi hjá 
skattyfirvöldum, skorti á trausti og 
vöntun á eðlilegum samskiptum:

„Minni ríki í Evrópu hafa oftast 
mjög skýra stefnu um að vilja 
skapa hagstætt og vinsamlegt 
umhverfi fyrir viðskiptalífið og þar 
má greina skýrlega að samskipti 
milli aðila sem starfa á þessu sviði 
eru auðveldari og lausnamiðaðri. 
Stærri ríki hafa hins vegar mun 
betri innviði að þessu leyti og 
skattframkvæmdin því skýr með 
mikilli útgáfu leiðbeininga og fjölda 
fordæma,“ segir hann. „Hér á landi 
mátti ráða þónokkra breytingu 
á viðhorfi eftir fjármálahrun og 
traust virðist því miður ekki hafa 
byggst almennilega upp eftir 
það. Samskipti virðast oft vera í 
skotgröfum þrátt fyrir að styrk-

leiki okkar ætti að felast í stuttum 
boðleiðum og trausti í samskipt-
um allra aðila. Stefna skattyfir-
valda felst almennt í því að túlka 
skattalög þannig að skattskylda 
sé gríðarlega víðtæk og láta síðan 
reyna á þá túlkun hjá yfir-
skattanefnd eða fyrir dómstólum. 
Skattgreiðendur, þ.m.t. erlendir 

l  Erfitt getur verið að fá svör frá skattyfirvöldum l  Getur tekið mánuði og ár fyrir fyrirtæki og fjár-
festa að vita hvar þau standa l  Stefnan virðist að túlka lögin þannig að skattskylda sé sem víðtækust

 Gagnsæi skortir í skattamálum

 Morgunblaðið/Kristinn Magnússon

